
Mustaqil ta’lim mutaxassis kompetentligini shakllantirish omili sifatida

Talabalarning ijodiy qobiliyatlarini rivojlantirish, ularda bilimga bo‘lgan ehtiyojni yanada
kuchaytirish, mustaqil fikr yuritish ko‘nikmalarini shakllantirish orqali salohiyatli, qo‘yil-
gan muammoni hal qila olish layoqatiga ega yetuk mutaxassislarni tayyorlash oliy ta’lim
tizimi oldida turgan muhim vazifalardan hisoblanadi. Ayniqsa, iqtisodiyotimizning muhim
tarmoqlarini jadal modernizatsiyalash va texnologik jihozlashga jamiyatimizning ustuvor
yo‘nalishi sifatida qaralishi masalaga jiddiy e’tibor berishni talab qiladi. Amaldagi ta’lim
yo‘nalishi Davlat ta’lim standartlarida bakalavrning tayyorgarlik darajasiga qo‘yilgan umu-
miy malaka talablarida tayyorlanayotgan kadrlar o‘z sohasiga oid qarorlarni mustaqil qabul
qila olishi, raqobatbardosh kasbiy tayyorgarlikka ega bo‘lishi, o‘z ishini ilmiy asosda tashkil
etishi hamda mustaqil holda o‘z bilim va malakasini oshirib borish kabi xususiyatlarga ega
bo‘lishi qayd etilgan. Oliy ta’lim tizimida bu xususiyatlarga ega bo‘lgan kadrlarni tayyorlash-
da mustaqil ta’lim alohida o‘rin egallaydi. [2]

Ma’lumki, malakali kadrlar tayyorlashning muhim omillaridan biri ta’lim sifati va
samaradorligini oshirish hisoblanadi. Ta’lim sifati vasamaradorligini oshirishda o‘qitishning
zamonaviy usullari, shakl va vositalari, o‘yin texnologiyalari, muammoli o‘qitish va mustaqil
ta’lim turlari muhim o‘rin tutadi. Bu esa oliy ta’lim muassasalarida (OTM) talabalar mustaqil
ta’limi mazmunini ishlab chiqish va uni tashkil etish hamda amalga oshirish usullarini
takomillashtirish borasida chuqur ilmiy-pedagogik izlanishlar olib borishni taqozo etadi.
Hozirgi kunda oliy ta’lim muassasalarida talabalarning mustaqil ta’limini tashkil etish Oliy va
o‘rta maxsus ta’lim vazirligining 2005 yil 21 fevraldagi 34-sonli buyrug‘i asosida tasdiqlangan
"Talabalarning mustaqil ishini tashkil etish, nazorat qilish va baholash tartibi"to‘g‘risidagi
namunaviy Nizom asosida amalga oshirilmoqda. Albatta, ko‘pgina oliy ta’lim muassasalarida
talabalarning nazariy va amaliy mustaqil ta’lim olishlari uchun katta imkoniyatlar mavjud.
Biroq, ko‘p hollarda o‘quv tarbiya jarayonida talabalarda mustaqil ta’lim olish ko‘nikma
va malakalarini shakllantirish masalasiga dolzarb pedagogik muammo sifatida qaralmaydi,
mustaqil ta’lim mazmunini tahlil etish va ishlab chiqishga zamonaviy nuqtai nazardan yonda-
shilmaydi, uning samarali metod, shakl hamda vositalaridan foydalanishga yetarlicha e’tibor
berilmaydi.[1] Bu va shunga o‘xshash boshqa masalalar oliy ta’lim muassasalarida bakalavrlar
tayyorlashda talabalarning mustaqil ta’limini tashkil etish, amalga oshirish, nazorat qilish
borasida qator pedagogik muammolar mavjudligini ko‘rsatadi. Mazkur masalalarni ilmiy-
pedagogik nuqtai nazardan o‘rganish, ta’lim jarayonida talabalarning mustaqil ta’lim olishga
bo‘lgan ehtiyojini e’tiborga olish va mustaqil bilim egallashlari uchun yetarli shart-sharoit
yaratib berish zarurati, oliy ta’lim muassasasi o‘qituvchilarining talabalar mustaqil ta’lim
olishlarini tashkil etish, amalga oshirish va nazorat qilish bo‘yicha kasbiy-pedagogik tayyor-
garligining zamon talablari darajasida emasligi, talabalarda mustaqil ta’lim olish bo‘yicha
bilim, ko‘nikma va malakalarining yetarli darajada shakllanmaganligi, talabalar mustaqil
ta’lim olishlarini tashkil etish, amalga oshirish va nazorat qilishga oid o‘quv-metodik adabiyot-
lar, tavsiyalar, ishlanmalar, yo‘riqnomalar, ko‘rsatmalarning yetarli emasligi natijasida OTM
larda tayyorlanayotgan bakalavrlarning ayrimlarida mustaqil holda qaror qabul qilish va
o‘z nuqtai nazarini himoya qila olish ko‘nikmalarini to‘liq shakllanmaganligi muammoning
nihoyatda dolzarbligini ko‘rsatadi.

TALABALARGA MATEMATIKA FANINI O‘QITISHDA FANLARARO
INTEGRATSITASINING O‘RNI. MATEMATIKA FALSAFASIGA KIRISH

Annotatsiya: Matematika barcha fanlar bilan uzviy aloqada bo‘lib kelmoqda. Hattoki,
ko‘plab fanlarda matematikaning qaysidir sohasi aks etgan. Quyida siz Matematika falsafa-
sining qisqacha ta’rifi va kelib chiqishi, fan haqidagi dastlabki tushunchalar bilan tanishasiz.
Kirish. Bugungi kunda matematika fani rivojlanishi davlat siyosati darajasiga ko‘tarildi.
Jumladan, Respublikamizda ham alohida e’tiborga olinib tegishi qarorlar qabul qilinmoqda.
O‘zbekiston Respublikasi Prezidentining 2020-yil 7-maydagi PQ-4708-sonli qarori ana shu-
ning yaqqol misolidir.

Axborot texnologiyalari va boshqa fanlar rivojlanib borar ekan matematika fani ham
boshqa fanlar bilan uzviy aloqada ekanligi, barcha fanlarda matematika ham alohida o‘ringa
ega ekanligi yana o‘z isbotini topmoqda. Shuni ta’kidlash kerakki, matematik ijodkorlik inson
faoliyatining maxsus shakli bo‘lib, bu faoliyatning ob’ektlari turli darajadagi abstraktsiya-
lardir. Matematikaning eng oddiy tushunchalari (masalan, raqam, nuqta, to‘g‘ri chiziq)
to‘g‘ridan-to‘g‘ri bizning hissiy tajribamizdan kelib chiqadigan tushunchalardir. Ammo mate-
matikaning u yoki bu mavhumtushunchalar bilan shug‘ullanish odatlari ham yangi mavhum
tushunchalarning manbai bo‘lib, hissiy sezgi bu mavhum tushunchalarga o‘ziga xos tarzda
o‘tadi. Shunday qilib, XIX asrda turli xil matematik yo‘nalishlarni birlashtirishga imkon
beradigan guruhning ko‘p darajali mavhumligi tug‘ildi; arifmetikaning asosiy qonunlari may-
donlarning algebraik nazariyasining aksiomalariga aylandi va dastlab geometriyada kosmosni
hissiy idrok etishning eng oddiy idealizatsiyasi natijasida paydo bo‘lgan geometrik til XX
asrda funktsional tahlil muammolarini o‘rganishning eng kuchli usuliga aylandi[1].
Asosiy qism. Ma’lumki, insoniy antik davrdan boshlab matematika bilan shug‘ullanib
keladi. O‘sha davrlarda matematika, astronomiya, falsafa, geografiya va shunga o‘xshash bir
qancha fanlar bir fan sifatida o‘rganilgan. Bunga misol o‘laroq Pifagor, Aristotel va Zenon
kabi buyuk mutafakkirlar ham falsafa, ham matematika va boshqa fanlar bilan shug‘ullangan
va o‘z sohasida eng ko‘ga ko‘ringan shaxslarda bo‘lishgan.

Matematikaning kelib chiqishi bahslar va kelishmovchiliklarga bog‘liq. Matematika-
ning paydo bo‘lishini tasodifiy hodisami yoki fizika kabi boshqa fanlarning rivojlanishi davo-
mida zarurat tufayli yuzaga kelganmi, bu hali ham ko‘p munozaralarga sabab bo‘lmoqda.

Matematika falsafasi – bu matematikaning taxminlari, asoslari va oqibatlarini o‘rga-
nadigan falsafa bo‘limi. U matematikaning tabiati va usullarini tushunishga, matematikaning
odamlar hayotidagi o‘rnini aniqlashga qaratilgan. Matematikaning mantiqiy va strukturaviy
tabiati bu tadqiqotni falsafiy hamkasblari orasida ham keng, ham noyob qiladi. Matematika
falsafasi ikkita asosiy mavzuga ega: matematik realiz va matematik antirealizm.

Falsafiy zihatdan olib qaraganda matematika falsafasiga yana bir ta’rif keltirish mum-
kin. Umuman olganda matematika falsafasi haqida olimlar turli ta’riflar keltirgan. Matemati-
ka falsafasi – falsafaning tadqiqot sohasi bo‘lib, unda matematik bilimlarning asoslari, mate-
matikaning bilimlar tizimidagi o‘rni, matematik ob’ektlarning ontologik holati va matematika
usullari aniqlanadi. Shu tarzda tushuniladigan matematika falsafasi deyarli barcha falsafiy
tizimlarning muhim qismi bo‘lib chiqadi. Falsafada matematikadan foydalanishning eng
yorqin misoli Nikola Kuzanskiy tomonidan berilgan, u uchun geometrik tasvirlar, ehtimol,
falsafiy fikr yuritishning eng munosib vositasi bo‘lib chiqadi.

